
Hjørdis er 
virkisleiðari
Hjørdis Fríða Gregersen 
byrjaði í starvi sum virk­
isleiðari á Fiskavirkinum 
í Gøtu hin 1. desember í 
fjør.

Hon hevur gingið á 
Fiskivinnuskúla í Vest­
manna, har hon varð lið­
ug í 2002.

Í sjey ár hevur Hjørdis 
Fríða Gregersen verið 
góðsku- og umhvørvis­
leiðari á Havsbrún í 
Fuglafirði, og áðrenn hon 
byrjaði í nýggja starv­
inum hjá Fiskavirkinum í 
Gøtu, var hon góðskuleið­
ari hjá alifyritøkuni, Luna 
í Vágum.

Umframt sína útbúgv­

ing á Fiskivinnuskúl­
anum í Vestmanna og 
leiðsluroyndirnar á Havs­
brún og hjá Luna, hevur 
Hjørdis Fríða Gregersen 
eisini tikið eina akademi­
útbúgving í leiðslu.

vilmund@sosialurin.fo

Nýggjur 
kunningarleiðari
Kunningarstovan fyri 
Sandoyar sýslu, sum um­
framt Sandoynna, eis­
ini fevnir um Skúvoy 
og Stóru Dímun, hevur 
fingið nýggjan leiðara.

Leiðarin er 31 ára 
gamla, Tordis Kristina á 
Rógvi, sum í løtuni er bú­
sitandi í Havn.

Hon er cand.mag. í al­
tjóða ferðavinnu, MA í 
tourism,. eins og hon hev­
ur bachelor í samskifti og 
sponskum við sergrein í 
organisatión og leiðslu. 

Áðrenn Tordis Krist­
ina á Rógvi flutti heim 
aftur til Føroya, arbeiddi 
hon sum menningarráð­

gevi hjá Región Sæland.
Tordis Kristina á 

Rógvi hevur eisini verið 
í starvsvenjing hjá Visit 
Tórshavn í eitt hálvt ár.

vilmund@sosialurin.fo

Hallstein skal 
menna blaðsøluna
1. mars byrjaði Hallstein 
Sigurðsson í nýggjum 
starvi í Miðlahúsinum, 
har hann menna blaðsøl­
una og haldarasøluna hjá 
blaðnum.

Hallstein er gamal í 
garði í blaðvinnununi. 
Hann starvast sum post­
maður frá 1980 til 2001. 
Tá fór hann í starv hjá 
Prentmiðstøðini, har 
hann stjórnaði útbering­
ina av bløðunum. Hetta 
starvið røkti hann í 10 ár, 
til Posta yvirtók útber­
ingina.

Eftir eitt skifti á Mann­
tal og eitt skifti aftur á 
Posta fór Hallstein í starv 

hjá grønlendska post­
verkinum, TelePost, har 
hann var í ár.

Í heyst flutti Hallstein 
aftur til Føroya.

Byggifyritøkan Articon skal hava 10 nýggjar lærlingar

Articon bjóðar lærupláss 
innan betong, jørð-og kloakk, 
timbur og maskinsmíð. 
Freistin at søkja um 
lærupláss í hesum umfari er 
sett til 1. mai í ár, og ynskiligt 
er, at læran byrjar hin 1. juni í 
ár ella eftir nærri avtalu.

Ein grundútbúgving
Hjá Articon siga tey, at lærl­
ingurin fær eina spennandi 
og væl skipaða útbúgving 
innan byggi-og verklagsar­
beiði ella á verkstaði innan 
maskin-og smiðjuarbeiði.

- Saman við okkara dugna­
ligu handverkarum og ar­
beiðsleiðarum verður tú 
partur av einum toymi við 
hollari fakligari vitan og 
nógvum royndum. Í lærutíð­
ini skiftir tú millum spenn­
andi arbeiðsuppgávur og 
menning úti á einum byggi­
plássi og bókliga førleika­
menning á teknisku skúl­
unum í Havn, Klaksvík ella í 
Danmark í tilsaman 55 vikur. 

Eftir lokna útbúgving 
hevur lærlingurin fingið 
eina grundútbúgving, sum 
letur upp nógvar hurðar fyri 
framtíðar møguleikum - sum 
handverkari ella til víðari 
hægri lestur innan eitt nú 
byggi- ella verkfrøði.

- Vit leggja stóran dent á 
trivnað og trygd, og tí skipa 
vit eisini fyri serligum lær­
lingadøgum, regluligum lær­
lingasamrøðum og ymiskum 
trygdar- og trivnaðartiltøk­
um í lærutíðini.

Hvør kann søkja?
Articon ynskir í fyrsta lagi, at 
lærlingurin hevur áhuga og 
ídni til tað verkliga arbeiðið. 

- Tú er liðug/ur við 9. ella 

10. flokk í fólkaskúlanum ella 
eina miðnámsútbúgving, og 
verður tú liðug/ur í summar, 
er tú eisini vælkomin at 
søkja.

Byggifelagið ynskir starvs­

felagar og soleiðis eisini 
lærlingar, sum eru nærlagdir, 
álítandi og sum duga væl at 
samstarva og vilja náa einum 
dygdargóðum úrsliti.

Articon er stovnað í 2001 

og telist í dag millum størstu 
byggifyritøkur í Føroyum við 
umleið 270 fólkum í starvi.

vilmund@sosialurin.fo

Læra sum letur  
upp nógvar dyr

STARVSMARKNAÐUR

ERT TÚ OKKARA NÝGGJA STAVSFÓLK Í GARÐSBÚÐINI? 
Vit søkja eftir einum starvsfólki til at ráðgeva okkara havakundum. Starvið inniber 
ráðgeving, sølu, vøruuppseting, planturøkt, og tú kemur at vera við til at tryggja, at 
garðsbúðin altíð er innbjóðandi.

Talan er í fyrstu atløgu um eitt tíðaravmarkað starv og nýtist ikki at vera eitt full-
tíðarstarv. Talan er um tímalønt starv. Tín aldur og bakgrund er ikki so avgerandi, 
men tú skal sjálvandi hava áhuga fyri plantum, tøðum og øðrum til havan. Eisini 
skal tú duga at samskifta við viðskiftafólk okkara og vera røkin.

Í løtuni starvast 1-2 fólk í garðsbúðini. Tú fært neyðuga upplæring frá okkum. 
Garðsbúðin er partur av byggibúðini hjá Bygma Balslev. Bygma Balslev er Føroya 
stórsti timburhandil og her starvast 50 fólk. Vit selja byggitilfar, amboð og annað til 
hús og hava.

Starvið verður sett skjótast gjørligt og er tíðaravmarkað til 15. august 2018.
Um hetta hevur áhuga, so send ein teldupost til alex@balslev.fo ella ring til Balslev 
á tlf. 34 50 00 og spyr eftir Alex.

Grønir � ngrar 
søkjast!

